
Гүлбиғаш ОМАР

Саясат сахнасындағылардың назары 

Симферопольге ауды. Қырым – екі елдің 

арасындағы бұрыннан келе жатқан жер дауы 

ғана емес, енді ол ғаламдық геосаясаттың 

құралына (әлде ойыншығына?) айналды. Аузы 

дуалы саналғанның бәрі Украинадағы ахуалға 

байланысты ой айтып, к/зқарас білдіріп 

жатыр. Жаһанданудың бір артықшылығы да 

осы – бұрын Жер шарының бір түкпірінде 

болып жатқан оқиға тек географиялық, 

яғни территориялық-аймақтық сипатқа ие 

болса, қазір ғаламдық ортақ ақпараттық 

кеңістік және әлемдік сауда-экономикалық 

сабақтастық тұрғысынан қарастырылады. 

Ғаламтор ешбір жағдайды жасырып-жабуға 

болмайтындай жағдай туғызды. Енді 

құрсаулау мен бүркемелеу арқылы шындықты 

жасырып тұру мүмкін емес.

«Сізбен сосын сөйлесеміз»

Теңге құнсызданған бойда отандық қаржылық 

нарықты әбігерге салып, адамдар к/ңіліне 

алаң кіргізген жайт болды. Ол – еліміздегі 

үш банктің банкротқа ұшырау қаупі туралы 

таратылған жалған ақпарат. Қаржыға қатысты 

тосын жайттардан к/ңілі шайлығып қалған 

жұрт жаппай банктерге ұмтылып, депозиттерін 

тезірек алып кетуге жанталасты. Бірақ kaspi 

банк ұжымы салымдарының қауіпсіздігіне 

алаңдаған клиенттерін сабырға шақырып, 

/зіне артылған сенімін ақтай білді. Кез келген 

кәсіпорынның қауқары мен қарым-қабілеті 

осындай сын сағаттарда анықталса керек. Бүкіл 

Қазақстан халқын аяғынан тік тұрғызған сол 

арандатушылық әрекеттің кері әсерін небары 

72 сағаттың ішінде жоя білген kaspi банктің 

Басқарма т/рағасы Михаил ЛОМТАДЗЕ отандық 

қаржы саласы, банктердің бүгінгі ахуалы, 

арандатушылық әрекеттің себеп-салдары туралы 

әңгімелейді.

72 САҒАТТЫҚ ОҚИҒА 
БІЗДІ ТЕК КҮШЕЙТТІ

 Михаил ЛОМТАДЗЕ, 
kaspi банкінің Басқарма төрағасы: 

«КЛИЕНТТЕРДІҢ ҚАЛАУЫ 
БІЗ ҮШІН ЗАҢМЕН ТЕҢ»

 
– Михаил, девальвациядан 

есеңгіреп қалған ел есін жинап 
үлгермей жатып «Қазақстандағы 
ең  ір і  3  банктің  банкротқа 
ұшырауы мүмкін» деген қауесет 
адамдарды əбден əбігерге сал-
ды .  Арандатушылық  ақпарат 
сіз басқаратын kaspi bank-ке де 
қатысты. Бірақ біздің қаржылық 
құрылымдар тосын жайтқа тез 
тойтарыс бере білді, жағдайды тез 
тұрақтандырды. 72 сағаттты бір еске 
түсірсек жəне қазіргі ахуал қалай? 

– Қазіргі ахуал өте жақсы. Банк 
бұрынғы қалыпты жұмыс тəртібімен 
істеуде. Арандатушылықтың алғашқы 
сəттерінде басқаша болатын. Мен 
kaspi bank-тің Алматыдағы «Стадион» 
бөлімшесіне келгенде сағат күндізгі 
11.00 еді. Тірнектеп жиған адал 
ақшасының қауіпсіздігіне алаңдаған 
адамдардың, яғни, клиенттеріміздің 
көзіне көзім түскен сəтте олардың ор-
нында менің əкем, анам, əпкем не бау-
ырым, туғандарым тұруы əбден мүмкін 
екенін бүкіл жан-тəніммен сезіндім. 
Сондықтан  олардың  уайымын , 
күдігін сейілтуге тырыстық, яғни, 
клиенттерімізге қалаған уақытында 
депозитін  алып  кетуге  жағдай 
жасадық, көлеміне шектеу қойған 
жоқпыз. Өкінішке қарай, арандату-
шы ақпараттың күшті ықпал еткені 
соншалық ақшаларын қайтарып 
алғысы келгендердің саны тым көп 
еді. Олардың бəріне уақтылы қызмет 
көрсету үшін бөлімшелер соңғы 
клиентіміз қалғанша жұмыс істеді, тіпті 
сенбі, жексенбі күндері түнгі сағат 1-2-
ге дейін үзіліссіз қызмет көрсеттік. 

– Əлемдік тəжірибеде мұндай 
дағдарыста  жұмыс  уақыты 
қысқартылады, алынатын қаражат 
көлеміне шектеу қойылады. Сіздер 
неге олай етпедіңіздер? 

– kaspi bank-тің іргетасын қалаған 
сəттен-ақ біз үшін басты құндылық 
– клиенттеріміз. Қауесет елге тарап, 
жұрт абыр-сабыр бола бастаған 

əңгімелесіп, қызмет көрсетті. Банкке 
келген бірде бір клиентті назардан 
тыс қалдырмау үшін жұмыс уақытын 
ұзарттық .  Күннің  суықтығына 
қарамастан, кезек күтіп далада 
тұрған клиенттер бой жылыту үшін 
əрі үзіліссіз жұмыс істеп жатқан 
қызметкерлерімізге арнап ыстық шай 
мен кофе ұйымдастырдық. Яғни, біздің 
өз «өлшемдеріміз» болды. 

– Бір сұхбатыңызды бөлім ше-
лерге қаражат жеткізу қиын бол-
ғанын айтып қалдыңыз...

– Иə, ондай қиындықтар болды. 
Өйткені еліміздің көлемі ауқымды. 
Қорымыздағы қаржы жетеді, тек 
толассыз ағылған салымшылардың 
сұранысын қанағаттандыру үшін 
уақыт тапшы болды. Бөлімшелерге 
бағыттайтын ақша көлемін 5 есеге 
дейін арттыруға тура келді. Үш күн, үш 
түн бойы жарғақ құлақтары жастыққа 
тимей, тынымсыз ақша тасумен болған 
инкасаторларымыз тіпті, ұйықтаған 
жоқ десе де болады. 

«ҰЙЫМШЫЛ ҰЖЫМЫМА 
АЛҒЫСЫМ ШЕКСІЗ»

– kaspi bank командасы «дағ да-
рысты» небары 3 тəулікте тоқтатты. 
Мұның сыры неде? 

– Біріншіден, kaspi bank қызмет кер-
лерінің жұмыла жұмыс істеуінен деп 
ойлаймын. Əдетте, төтенше жағдай 
жарияланып, дағдарысқа қарсы күресті 
бекітетін штаб құрылады, ұрымтал 
сəтті аңдитындарға тойтарыс берудің 
тиімді жолдары қарастырылады. 
Бірақ біз олай етпедік. kaspi bank-тің 
бас ғимаратында отыратын басшы 
лауазымдағы барлық қызметкері: 
«Біз клиенттерімізді ешкімге рен-
жіт тірмейміз. Бөлімшелерге барып, 
олар мен  бетпе  бет  кездесеміз , 
жағдайды түсіндіреміз, көңілдеріндегі 
күдікті сейілтеміз», – деп ортақ 
іске барлығы білек сыбана кірісті. 
Олардың арасында қолында Гарвард 
университетінің  дипломы  бар 
қаржылық директорымыздан бастап, 
кеңсе заттарын қамтамасыз ететін 
қызметкерлерімізге дейін жұмыла 
үлес қосты. Егер бір клиенттеріміз 
қараңғыда  қалса ,  оларды  жеке 
көліктерімен үйлеріне дейін апарып 
тастады. Депозиттен алған ақшасымен 
жалғыз-жарым көшеде жүруі қауіпті 
ғой .  Екіншіден ,  құқық  қорғау 
органдарының қызметкерлері жедел 
іздеу жұмыстарын ұйымдастырып, ол 
еңбектері нəтижелі болды. Бүкіл елді 
аяғынан тік тұрғызған арандатушылар 
құрықталды. Үшіншіден, Елбасы 

қаржылық тұрақтылықтың кепілі 
ретінде ресми түрде мəлімдеме жасап, 
елдің көңіліндегі күдігін сейілтті. Ең 
шешуші рөл атқарған да Президенттің 
осы мəлімдемесі. ҚР Ұлттық банкі де өз 
тарапынан үздіксіз байланысқа шығып, 
белсенді түрде насихат жұмыстарын 
жүргізуі де жұртқа жағымды əсер етті. 
Сондай-ақ бұл арандатушылардың 
əрекетіне алданбаған, сабыр сақтаған 
клиенттеріміздің  де  түсінігінің 
нəтижесі. Менің банк клиенттеріне риза 
болатыным, олар біздің еңбегіміздің 
бағасын білді. 

– Михаил, бұл оқиғаны көрші 
ел дегі мүдделі тұлғалар немесе топ-
тар тарапынан жасалған қастандық 
де ген пікірлер айтылып жүр. Сіздің 
ойыңызды білсек? 

– Білесіз бе, «Кім? Не үшін? 
Қайтіп?» деген сұрақтарға қатысты 
айтылған болжамдар шексіз. Бүгінде 
мəселенің анық-қанығын анықтау 
жұмыстарымен құзырлы органдар ай-
налысып жатыр. 

 – kaspi банк – тұрақты түрде 
дамып келе жатқан қаржылық 
құрылым. Ендеше неге банкроттық 
туралы қаусетке ілікті. Неге басқа 
банктер емес? 

– Стив Джобс «Apple» туралы 
айтқан бір сөзінде: «Табысқа қол 

жеткізген əрбір компанияны көре ал-
майтын, оған зиянын тигізгісі келетін 
адамдар тобы пайда болады», – де-
ген екен. Өз басым «бəрі мені жақсы 
көрсін немесе бізді ұнатсын» дегенді 
мақсат еткен емеспін. Ең бастысы, 
өзара сыйластық, шыншылдық, əділдік, 
сенімділік, достар мен жұмысты жақсы 
көру сияқты ұстанатын адамгершілік 
қағидалардан ауытқымауымыз ке-
рек. Əлбетте, кешегі сындарлы шақта 
біз kaspi банк командасы ұстанатын 
адамгершілік қағидалардың арқасында 
жеңіске жеттік əрі бұл бізді одан сайын 
жақындастыра түсті. Арандатушылық 
ақпараттағы банктер тізіміне kaspi банк 
неге ілікті? Өйткені kaspi – табысты 
мекеме, белсенді түрде үздіксіз дамып 
келеді, қоғамдағы беделі де нығая 
түскен. Банктің көркейгенін қаламаған 
бір теріспиғылды зиянын тигізгісі 
келді. Олардың кім екені, қалай пайда 
болғаны қазір анықталу үстінде. 
Құқық қорғау органдары көп кешікпей 
жауабын береді деген үміттемін.

– kaspi – клиенттер сеніміне 
кірген банк. Оған дəлел –қазір 3 
миллионнан астам клиенті бар. Бірақ 
кешегі қауесетке сеніп қалғандар 

кездесті. Депозиттегі салымдарын 
тезірек алуға тырысқан да солар. 
Сіздіңше, бұл ненің əсері? 

– Арандатушылық ақпараттың 
белгісіз біреулер тарапынан ұйым дас-
тыруы туралы сұрадыңыз ғой жаңа. 
Меніңше, бұл алдын ала жоспарланған 
əрекет. Теңгенің құны төмендеді, 
адамдар банкке, ақшаға қатысты кез 
келген нəрсеге аса сақтықпен қарап 
отырған кез. Осыны пайдаланғандар 
«банктердің банкротқа ұшырауы 
мүмкін» деген жалған ақпаратты 
таратып,  жағдайды одан  сайын 
ушықтыра түсті. Егер девальвация 
болмағанда, арандатушылық əрекетке 
назар аударғандар саны тым аз болуы 
мүмкін еді. Əрі тізімдегі үш банк үш 
түрлі: бірі – консервативтік құрылым, 
екіншісі – əрқашан тұрақтылығымен 
ерекшеленген банк, ал үшіншісі – 
kaspi банк: табысты еңбек етіп келе 
жатқан, қаржылық тұрғыда қиындығы 
жоқ, тұтынушыларға жаңа өнімдер мен 
жобалар ұсынуда аса белсенді. 

    
«ҚАЗАҚСТАН – МЕНІҢ ЕКІНШІ 

ОТАНЫМ»

– Сіз Қазақстан азаматы емессіз. 
Ақшаны алып, еліңізге неге тай-
ып тұрмадыңыз? Біз мол қаржыны 

қойнына қысып алып, шекара сыр-
тына қарай қашатындарға етіміз 
үйренген... 

– Білесіз бе, мен уəдемде тұратын 
адаммын. Екі сөйлеуге жаным қас. 
Əрі Қазақстан – менің екінші Ота-
ным. Жеті жылдан бері Қазақстанда 
тұрамын жəне kaspi банктің іргетасын 
бірге қаласып, бірге тер төгіп келе 
жатқан достарымды, бізге сенім артқан 
отбасылар, достарым, клиенттер 
мен таныстарымды жерге қарату, 
сатып кету – мен үшін өліммен тең. 
Таңертең үйден шығарда, кешке 
жұмыстан келгенде балаларымның 
көзіне  тік  қараған  сəтте  мен 
өзімнің жұмысымды мақтан етемін. 
Адамгершілік құндылықтарға қайшы 
қылықтарға бару – менің табиғатыма 
жат нəрсе. Иə, күшіміз бен бірлігіміз 
сынға түскен сол сəттерде біз ұшақтар 
іздедік. Бірақ қашып кету үшін емес, 
Қазақстанның түкпір-түкпіріндегі kaspi 
банктің бөлімшелеріне ақша жеткізіп, 
клиенттердің қалауын орындау үшін. 
Тағы бір мысал, біздің бөлімше 
орналасқан ірі сауда орталықтарының 
бірі жұмыс уақыты біткенін айтып 
жабылуға дайындалып жатқанда, біз 

керісінше, соңғы клиентіміз қалғанша 
қызмет көрсету үшін жұмыс уақытын 
созған едік. Мəселені тез шешу үшін 
сауда орнының иесін іздеп, одан 
ғимаратты жаппауды өтіндік. Бəлкім 
біреулер керісінше, салымшылар 
депозиттерін алып кетпес үшін сауда 
орнының иелерінен ғимаратты тезірек 
жауып тастауды өтінер ме еді? Сосын 
бар кінəні сол сауда орнына аудара 
салады. (Күледі). 

– kaspi банк 3 күнде қанша пай-
ыз депозиттен айырылды? 

– Біздің есебімізше, шамамен 
алғанда, 10 депозиттің 9-ы бізде қалды. 
Қазір нақты есеп жүргізілуде. 

– Бүгінде банкке қайта оралған 
клиенттер бар ма? 

– Кешегі аласапыранда жиі кез-
дескен жайттардың бірі – адам-
дар кезекке тұрады, ақшасын ала-
ды, қолына ұстап көреді де, банкке 
қайта салады. Яғни, банкке сеніп 
тапсырған қаражатының қауіпсіздігіне 
толық көзі жеткеннен кейін депозитіне 
тиіспейді, көңілін жайлап алады 
да, үйіне қайтады. Ең бастысы, 
ақша орнында. Арандаушылыққа 
ұрынғандар салымдарын кері алуға 
жанталасып жатқанда, керісінше, 
банкке келіп, депозитін толтырғандар 

болды. Үшінші күні депозиттерін алуға 
келгендердің 30-40 пайызы ойларынан 
айнып, депозиттегі салымдарына 
тиіспестен, шығып кетті. Кейін абыр-
сабыр басылған соң клиенттеріміз 
қайтып келуде. Ақша сақтау өте 
ыңғайлы əрі сенімді болғандықтан 
əрі кешегі сынақтан кейін қайтып 
келетініне жəне олармен бірге жаңа 
клиенттер келетініне сенімдіміз. 
Өйткені қаржылық тұрақтылық, 
төзімділік пен тапқырлық, білімділік 
пен ауызбіршілік, клиенттерге жоғары 
деңгейде қызмет көрсету қолымыздан 
келді. Оған жұртшылық өздері көз 
жеткізді. 

– Депозиттерін қозғамаған, 
анығы  kaspi  bank-ке  сенген 
салымшыларға  алғыс ретінде 
депозитт ік  мөлшерлемес і  1 
пайызға арттырдыңыздар. Мұндай 
жомарттықты клиенттер қалай 
бағалады? 

– Жағдайды тұрақтандыруға ты-
рысып жатқан кезде бізге қолдау 
білдірген мыңдаған хаттар келді. 
«Жігіттер, жарайсыңдар! Біз сен-
дерге сенеміз!» деген жылы лебізді 
серік  тестерімізден ,  достарымыз 
бен  клиенттерімізден көп естідік. 
72 сағат өтті, жағдай тұрақтанды, 
енді біз қолдау көрсеткен сол жана-
шыр жандарға қалай алғыс білдіру 
керектігін қарастыра бастадық. Ойлана 
келе, 300 мың клиентімізге депозиттік 
мөлшерлемені 1 пайызға көтеруге 
шешім қабылдадық. Қазір орташа 
мөлшерлеме 9-9,4 пайыз. Екіншіден, 
депозиттерін алуға келгендердің 
кесірінен несиені уақытылы төлей 
алмағандардан өсімақыны алып 
тастадық. Өйткені кезектің тым көп 
болуы олардың кінəсі емес қой. 

– Арандаушыларды тапқан 
азаматтарға тағайындалған 100 
миллион теңге кімге бұйырмақ?

 – Қазір қолымызда мыңнан астам 
хат бар. Олардың барлығын сүзгіден 
өткізіп жатырмыз. Қайсысы шындыққа 
сəйкес келеді, қайсысының көмегі 
көптеу деген мəселені сараптаймыз. 
Əрі құқық қорғау органдары да 
арандатушыларды құрыққа түсіріп, 
енді тексеру, тергеу амалдарын 
жүргізуде. «Арандатушылық ақпаратты 
таратқан, тапсырыс берген, мүдделілер 
кімдер?» деген сұрақтарға жауап 
іздеудеміз. Осы орайда, біз құқық 
қорғау органдарының қызметкерлеріне 
алғыс  айтамыз .  Əрине ,  елдің , 
азаматтардың мүддесін қорғау – 
олардың міндеті. Осы міндетін құқық 
қорғаушылар «дағдарыс» кезінде өте 
жоғары деңгейде орындады. Қазір 
олармен өте тығыз жұмыс істеп 
жатырмыз. 

– Сынға  түскен  шақтарда 
сақтарыңыз сынбасын! Еңбектеріңіз 
жемісті бола берсін. Əңгімеңізге 
рахмет! 

Əңгімелескен 
Нəзия ЖОЯМЕРГЕНҚЫЗЫ

Путин сұрақ қойды ма, әлде сұрақтарға жауап берді ме?

Украинадағы Қырым түйткілі 
əлемдік геосаясаттағы Ресейдің 
роліне əсер етуі мүмкін. Кремль бұған 
дейін ешкіммен ақылдаспай, бұрынғы 
кеңестік кеңістікте өз бетінше əрекет 
етіп келсе, енді бұрынғының көзден 
бұл-бұл ұшқанын мойындауы тиіс. 
Сейсенбі күні Ресей президенті 
Владимир Путин шетелдік жəне 
жергілікті  ақпарат  құралдары 
өкілдерін Ново-Огарево резиденция-
сына жинап алып, Қырым мəселесіне 
қатысты өз ұстанымын ашық айтуға 
мəжбүр болды. Мəжбүрлік емей не-
мене, қырықтан астам сұраққа жа-
уап беру үстінде Путин Ресейдің 
Қырымды Украинадан бөліп алу ниеті 
жоқ екенін айтып, ақталумен болды.

Путиннің бұл жолғы журнали-
стермен кездесуін баспасөз мəслихаты 
деп қана емес, сұхбат-монолог деп те 
атауға болар. Тақырып біреу – Укра-
ина болғандықтан, барлық сұрақтар 
осы елдегі жағдайға байланысты 
қойылды. Путин əуелі алты сұрақты 
тыңдап алып, оларға ұзын-сонар жа-
уабын берді. Президенттің моноло-
гы алдын-ала жазылып, дайында-
лып, сұрыпқа түскендігінде түсінікті.

Əуелі Кремльдің Украинадағы 
саяси  жағдайға  деген  ресми 
ұстанымы туралы. «Оған берілетін 
баға біреу-ақ, – деді Путин, – бұл 
антиконституциялық төңкеріс жəне 
билікті күшпен басып алу. Оған 
ешкім дауласпайды».

Путин соңғы кезде телефон 
арқылы Украина мəселесін көп 
талқылағанын айтып қалды. 

Ақ Үйден жеткен ресми хабарға 
қарағанда, Обама мен Путиннің 

əңгімесі  90 минутқа  созылған . 
«Президент Обама Ресей тарапы-
нан  Украинаның  егемендігі мен 
территориялық тұтастығын одан əрі 
бұзу əрекеттерінің жасалуы Ресейдің 
халықаралық  қауымдастықтағы 
жағдайына кері əсерін тигізуі мүмкін 
екенін айтты» делінген Ақ Үй хабар-
ламасында. Бұдан əрі АҚШ-тың ма-
усым айында Сочиде өтетін Үлкен 
сегіздік саммитіне қатысуға дайындық 
шараларын тоқтатқаны айтылған. 
«Ресейдің халықаралық құқық норма-
ларын одан əрі бұзуы оның елеулі сая-
си əрі экономикалық изоляцияға түсуіне 
əкеледі» делінген хабарламада. 

Сондай-ақ Украина мəселесіне 
қатысты Путинмен телефон арқылы 
БҰҰ бас хатшысы Пан Ги Муннің, 
Еуропалық кеңестің төрағасы Хер-
ман Ван Ромпейдің, Ұлыбританияның 
премьер-министрі Дэвид Кэмеронның, 
Германия канцлері Ангела Меркельдің, 
Франция президенті Франсуа Олландтың 
сөйлескені белгілі. 

Путин геосаясаттағы əріптестері ту-
ралы былай деді: «Біздің əріптестеріміз, 
əс іре се ,  Құрама  Штаттардағы 
əріптестер, əрқашан өздерінің геосаяси 
жəне мемлекеттік мүдделерін нақтылап, 
пысықтап алады, оған табандылық та-
нытады, сосын «Кім бізбен бірге бол-
маса, онда бізге қас» деген ұстаныммен 
– барша əлемді өз дегеніне иліктіреді. 
Ал кім илікпесе, оны бірден мүйіздей 
бастайды, ақыр аяғында, əдетте, əбден 
мүйіздеп тастайды». 

Путин Ресейге қарсы айтылған 
ескертулерге қарсы ескерту жаса-
ды. «Санкцияларға қатысты. Мұндай 
санкциялардың салдары туралы ең əуелі 

оны енгізетіндер ойлауы тиіс. Меніңше, 
қазіргі кезде, яғни бəрі бір-бірімен 
тығыз байланысты əрі бір-біріне тəуелді 
болған əлемде, əрине, бір-біріне қандай 
да бір зиян тигізуге болады, бірақ бұл 
өзара келетін зиян болмақ, олар бұл ту-
ралы да ойлануы керек» деді ол. 

Əйтсе де, АҚШ пен кейбір ба-
тыс мемлекет басшыларының Үлкен 
Сегіздік саммитіне келмей қалу қаупіне 
берген Путиннің жауабы кəмпитке 
өкпелеген баланың сөзіндей естілді. 
«Біз «Сегіздікке» дайындалып жатыр-
мыз, біз əріптестерімізді күтіп алуға 
дайын боламыз. Ал олар келгісі кел-
месе – келмей-ақ қойсын» деді Путин.

Путинге  бұл  жолы  бір  ғана 
тақырыпқа шамамен 45 сұрақ қойылған. 
Бірақ Кремль басшысының жауапта-
рында қойылған сұрақтар да аз емес. 
Путин жасаған мəлімдемелерде «Неге? 
Не үшін?» деген мазмұндағы сұрау 
есімдіктері өріп жүр. Құдды Ресей 
президенті əлдекімге көкейіндегі күдікті 
айтып, арылғысы келгендей...

Мысалы, баспасөз мəслихаты 
кезінде Путин «Не үшін?» («Зачем?») 
деген сұрақты 8 (!) рет қойған. Осы 
əңгіме-дүкен барысында ол «Неге?» 
(«Почему?») деп 4 рет, «Не үшін?» («За 
что?») деп бір рет сұраған.

Путиннің ең өткір сұрағының бірі – 
«Мені осы сұрақ мазалайды: не үшін? 
Мен түсінгім келеді: мұндай əрекет 
не үшін істелді?» («Ведь я задаюсь 
этим вопросом: для чего? Я хочу по-
нять, зачем это сделано?»).

Шындығында, Путиннің сегіз 
рет «Не үшін?» деген сұрағы бір 
ғана мазмұнға саяды: Біреулерді 
тұқыртып, өз күшін көрсеткісі келді ме? 
Меніңше, бұл ақымақтың тірлігі. Олар 
өздері күтпеген нəтижеге тап болған 
сияқты, себебі осындай əрекеттермен 
Украинаның шығысы мен оңтүстік-
шығысын тітіретті».

Путин Украиндағы жағдайдың 
алғышарттары туралы алдын-ала дайын-
дап əкелген жауабын былай деп жеткізді: 
«Меніңше, мұндай революциялық 
жағдай баяғыда-ақ, Украина тəуелсіздік 
алған алғашқы күндері-ақ қалыптасқан 
еді. Қарапайым украиндық азамат, 
қарапайым украиндық мұжық Қанішер 
Николай кезінде де, Кравчук кезінде де, 
Ющенко кезінде де, Янукович кезінде 
де азап шеккен. Жақсарған ештеңе 
жоқ, ешқандай өзгеріс жоқ... Жалпы-
сын алғанда, халық, əрине өзгерістерді 
тіледі, бірақ заңсыз өзгерістерге жол бе-
руге болмайды».

Путиннің Украинадағы жағдайға 
байланысты жасаған талдауында екі 
елді салыстыру ниеті анық байқалды. 
Иə, Ресейде де жағдай қиын, бірақ 
Украинадағы жағдай одан да қиын де-
генге саяды. 

Бір-екі мысал:
«Сыбайлас  жемқорлықтың 

ушыққаны соншама, тіпті Ресейдің 
өзінде ондай көлемге жеткен емес. 
Белгілі бір адамдардың қатты бай-
ып, қоғамда ыдыраудың пайда болуы, 
бізде де мұндай келеңсіздіктер бар 
екені белгілі, бірақ Украинада тіпті 
асқынып кеткен. Түсінесіздер ме, онда 
тіпті шектен шыққан» (Украинадағы 
сыбайлас жемқорлық туралы);

 «Олар бір алаяқтардың орны-
на екінші бір алаяқтар мен қулар 
келетініне бой үйреткен» (Украинадағы 
саяси биліктің ауысуына қатысты);

«Ал аймақта тұратын адамдар, 
тіпті, аймақтық билікті сайлауға 
қатыспайды да. Бізде де аймақтағы 
билікке Президент ұсынған адамдар-
ды əкелген жағдай болған, бірақ бізде 
жергілікті Кеңес оларды бекітетін 
еді, ал олар тікелей тағайындайды. 
Біз қазір сайлауды енгіздік, ал онда 
оның иісі де жоқ» (Украинадағы сай-
лау туралы);

« Б і з д е  д е ,  я ғ н и  Р е с е й -

де де түйткілдер көп, біздегі көп 
келеңсіздіктер ұқсағанымен, ондағыдай 
асқынған емес. Қараңызшы, Ресей-
де жан басына шаққандағы орташа 
табыс 29 700 рубль болса, Украинада 
рубльге шаққанда, меніңше, 11 900. Үш 
еседей аз. Біздегі орташа зейнетақы 
10 700 рубль, ал Украинада рубльге 
шаққанда 5,5 мың рубль. Екі есе аз». 
(Екі елдің əлеуметтік-экономикалық 
ахуалы туралы).

Яғни, Кремль бір жағынан, көрші 
болса да тəуелсіз, егемен мемлекеттің 
ішкі ісіне араласу əрекетін осылай-
ша ақтаса, екінші жағынан өз азамат-
тарына «көршіге қарап, өз жағдайыңа 
шүкіршілік ет» деген мазмүнда үндеу 
жолдайтын сияқты. 

Путин Кремльдің ХХІ ғасырдағы 
идеологиясынан хабар берді. «Одан əрі. 
Мен сіздерге былай демекшімін: Укра-
ина – біздің жақын көршіміз ғана емес, 
шын мəнінде оны біз көршілес бауыр-
лас республика деп санаймыз, осылай 
санағанбыз жəне осындай пікірде бола 
береміз де». 

Одан əрі Путин ақтала бастады. 
«Əскерді кіргізуге қатысты, əскерді 
пайдалануға қатысты. Əзірге оған 
қажеттілік жоқ. Бірақ ондай мүмкіндік 
бар. Айтпақшы, біз жақында өткізген 
əскери ойындардың Украинадағы 
оқиғаларға еш қатысы жоқ. Бұл шара 
əлдеқайда ертеректе жоспарланған бола-
тын, бірақ хабарланбаған еді, себебі бұл 
əскери бөлімшелердің суыт жағдайға 
дайындығын тексереу мəселесі».

Путин болжам да айтты. «Қарулы 
Күштерді қолдануға не себеп болуы 
мүмкін? Ол, əрине, шектен шыққан 
жағдай, өте шетін жағдай. Біріншіден, 
легитимдікке қатысты. Бізде Украи-
на президент Януковичтің, мен бұған 
дейін айтқандай, қазіргі жəне легитимді 
президентінің Украина азаматтарының 
өмірін, бостандығын жəне денсаулығын 
қорғау үшін Қарулы Күштерді қолдану 
туралы тікелей үндеуі бар екені сіздерге 
белгілі».

Путин сес көрсетті. «Енді Қырымға 
қаржылық көмек беруге қатысты. 
Бізден гуманитарлық көмек сұраған 
Қырымға қажетті көмек беру үшін 
Ресей Федерациясының аймақтарын 
ұйымдастыруға  қатысты  шешім 
қабылданғанын білесіздер. Əлбетте, 

біз көмек береміз. Қанша, қашан, 
қандай қаржы көздерінен екенін мен 
айта алмаймын, онымен Үкімет айна-
лысып жатыр». 

Дегенмен, Путин қатесін мойын-
дады. «Тағы да бір ой айтқым келеді. 
Əрине, менің қазір айтпағым, менің 
құзырыма еш кірмейді, біз арала-
спаймыз да. Бірақ, біздің ойымыз-
ша, Украинаның барлық азаматтары-
на, олардың тұрғылықты мекеніне 
қарамастан, осы мемлекеттің өміріне 
қатысуға жəне оның болашағын 
айқындауға атсалысуға жалпыға бірдей 
құқық берілуі керек». 

Ақыры  Путин  өзінің  кейбір 
сұрақтарына өзі жауап берді. «Бүгінгі 
билік заңды ма? Парламент – ішінара 
солай шығар, қалғанының бəрі – жоқ, 
заңды емес, ал президенттің міндетін 
атқарушыны заңды деп айтуға мүлде 
болмайды, онда ешқандай легитимдік 
жоқ. Заңды тұрғыда бір ғана легитимді 
президент бар. Əрине, оның қолында 
ешқандай билік жоқ. Бірақ мен бұл 
туралы бұған дейін айтқанмын, тағы 
да қайталайын: заңды тұрғыда жалғыз 
легитимді президент, даусыз, Януко-
вич қана». 

Жалпы ,  Украинадағы  бүгінгі 
жағдайға қатысты Путиннің пікірі 
Виктор Януковичтің 28 ақпанда Ростов-
на-Дону қаласында өткен баспасөз 
мəслихатында жасаған мəлімдемесімен 
мазмұндас. Тіпті, бірінің аузына бірі 
түкіріп қойғандай.

21 ақпанда президент Януко-
вич Польша, Германия, Францияның 
министрлерінің жəне Ресей президенті 
өкілінің  қатысуымен  оппозиция 
өкілдерімен келісімге қол қойған еді. 
Путиннің сөзімен айтқанда, «...Яну-
кович өз билігін қолдан берді ғой. 
Ол оппозиция айтқан талаптарының 
бəріне келісті: ол парламенттің кезекті 
сайлауына келісті, ол президенттің 
кезектен тыс сайлауына келісті, ол 
оппозицияның талабы бойынша 2004 
жылғы Конституцияға қайта оралуға 
келісті».

Яғни, Украинадағы жағдайды рет-
теу үшін 21 ақпанда жасалған келісімді 
орындау қажеттігі жөнінде Путин мен 
Януковичтің ұстанымы қарайлас. 

Екеуі де Януковичтің заңды прези-
дент екенін, оның Киевтен өз өміріне 

төнген қауіптен сақтану үшін кеткенін 
айтады.

Путин де, Янукович те (ауыз-
ша мəлімдемелеріне қарағанда) 
Қырымның Украина құрамында 
қалуын  қолдайды .  Əйтсе  де , 
Януковичтің айтуынша, Ресей Укра-
инада бейберекетсіздікті, террорды 
тоқтатуға араласуы тиіс. 

Баспасөз мəслихатында Виктор 
Янукович Киевтегі қазіргі билікте 
отырған адамдарды «ұлтшылдар, 
фашистік өскіндер» деп атаған бо-
латын. 

Ал Путин осыдан кейін үш күннен 
соң «...Бізді ең қатты мазалайтын 
нəрсе не? Біз қазір Украинаның кейбір 
аймақтарында, оның ішінде Киевте 
де неонацистердің, ұлтшылдардың, 
антисемиттердің сайран салғанын 
көріп отырмыз... Осыларды көріп 
отырып, біз Украина азаматтарын 
алаңдататын не екенін түсінеміз – 
орыстарды да, украиндықтарды да, 
жалпы, Украинаның шығыс жəне 
оңтүстік аймақтарында тұратын 
орыстілді тұрғындарды да. Оларды 
осындай шектен шығу оқиғалары 
алаңдатады .  Егер  біз  шығыс 
аймақтарда осындай шектен шығу 
оқиғалары болғанын көрсек, егер 
адамдар бізден көмек сұраса, ал 
қазіргі легитимді президенттің үндеуі 
бізде бар, сонда біз қолымыздағы 
бар күшті бұл азаматтарды қорғауға 
жұмсауға құқылымыз. Біз оны 
легитимді əрекет деп санаймыз. Бұл 
шетін жағдай болмақ» деді. 

С и м ф е р о п о л ь д е н  ж е т -
кен соңғы хабарларға қарағанда, 
Қырым Парламенті 25 мамырға 
автономияның құзіреттерін кеңейту 
жөнінде референдум өткізу туралы 
шешім шығарды. «Кеңейтілген ав-
тономия» туралы бұған дейін Яну-
кович айтқан болатын. Сондай-ақ 
Қырым Парламенті Қырым Үкіметін 
отставкаға жіберді.

Ал Украинаның Орталық сай-
лау комиссиясы Қырымда референ-
дум өткізуге құқықтық негіз жоқ 
деп мəлімдеді. Жалпы, 25 мамырда 
Украинада президент сайлауы мен 
Киев əкімшілігі басшысының сай-
лауы өтуі тиіс...

алғашқы сəтте-ақ біз клиенттеріміздің 
қалауын бірінші орынға қойдық. 
Салымшыларымыздың депозиттегі 
қаражатын көңілі қалаған уақытында 
алып  кетуіне  жағдай  жасадық . 
Қарапайым қызметкерлермен қатар, 
банк басшылары да бөлімшелерді 
аралап ,  адамдармен  жеке-жеке 


